મૃત્યુના ચાર બારણાં...
૧. અયોગ્ય કાર્યની શરૃઆત. 
ર. સ્વજનોનો વિરોધ. 
૩. આપણાથી બળવાન માણસની હરીફાઈ અને 
૪. કપટી માણસમાં વિશ્વાસ. આ ચારે મૃત્યુના દ્વાર છે. કદી તે ખખડાવશો નહિ.
પ્રભુ દે વરદાન
પ્રભુ મને મૂંઝવણ વગરનું મૃત્યુ દે.
ક્ષણે ક્ષણે મૃત્યુ સમીપની મારી ગતિ ચાલુ જ છે.
મૃત્યુ મળવાનું જ છે પ્રભુ ! તો...
હું મોતને મહાત કરી શકું તેવું સમાધિ મૃત્યુ આપજે પ્રભુ.
મારી આવરદાને માટે વરદાન સ્વરૃપે જોવી છે.
મોત સમયે પ્રભુ મલકાર આપજે. દેવાધિદેવ મને સમાધિ આપજે.
ભગવાન્ તેં મને આપવામાં કાંઈ કચાશ રાખી નથી.
તેં આટલું આપ્યા પછી પણ મને દીનતા ન જાગે તેવું જીવન આપજે.
પ્રભુ ! દીનતા હર ક્ષણે મને મૂંઝવી રહી છે.
પ્રભુ ! મારી આ દીન હીન વૃત્તિને દેશવટો આપતું મુનિ જીવન મને આપજે.
પ્રભુ તારું શરણ જીવતાં અને મૃત્યુ પછી પણ 
સાચું સદા-આ મારી મળાણી નથી પ્રાર્થના છે.
પ્રભુ ! તારો વિરહ નહીં વેઠાય, 
તારા મંદિરનું મને પંખી બનાવજે
રોજ તને પાંખ ફફડાવી પ્રણમી તો શકું.
આ ભવે ભક્તિ રહી, આવતો જનમ પણ આવો જ રહે
તેવું ભગવાન્ ભક્તિભર્યું જીવન આપજે.
પ્રભુ સદા તારું શરણ આપજે.

